
Fimleikafelagið hevði
árligu fimleikafram-
sýningina sunnudag-
in, har stovningar-
dagur felagsins sam-
stundis varð hátíðar-
hildin

FIMLEIKUR

Hetta er tíðn til fimleika-
framsýningar, og sunnu-
dagin hevði Ljósið sína
framsýning, har øll lið fel-
agsins fingu høvi til at sýna

tað, sum tey hava lært í vet-
ur. 

Sum sagt, var tiltakið fyri
øll í felagnum, og tað var
so avgjørt eisini sjónligt, at
ætlanin var, at øll skuldu
sleppa at seta sítt merki á
framsýningina. Frá teimum
pinku lítlu upp til tey meira
tilkomnu, sum bæði kundi
verið annað og triðja ættar-
lið aftur hjá teimum
yngstu.

Myndamaður okkara var
sjálvandi eisini á staðnum,
og vit lata vøkru myndirnar
tosa fyri seg.

Mikukvøldið verður
dystur millum Kyn-
dil og StÍF í Ítrótta-
høllini á Hálsi

HONDBÓLTUR
Jákup Mørk

Dansurin um gullkálvin
tykist langt síðani at vera í
bestu mansdeildini, men

silvurdysturin er framveg-
is víðopin. Tveir teir
fremstu partarnir í hesum
fara at dystast mikukvøld-
ið, tá StÍF kemur á vitjan
hjá Kyndli.

Í verandi støðu hevur
StÍF trý stig meira enn
Kyndil, tó at strandingar
hava spælt ein dyst fleiri,
og tí kunnu teir taka eitt
avgerandi fet móti silvur-

inum, um so er, at tað
eydnast teimum at basa
Kyndli. Hinvegin kann eitt
tap viðføra, at Kyndil er
heilt í hølunum á strand-
ingum, umframt at hetta
eisini gevur hinum havn-
arliðnum, Neistanum,
møguleika at blanda seg
upp í aftur silvurdystin.

Dysturin verður leiktur
kl. 19.45.

Silvurdystur á Hálsi

Støðan 1. Deild menn

vunnin tapt mál-

dystir v - j - t mál mál munur stig
1 VÍF 8 7 - 0 - 1 644 482 162 26
2 StÍF 9 6 - 1 - 2 614 542 72 21
3 Kyndil 8 4 - 2 - 2 563 512 51 18
4 Neistin 8 5 - 0 - 3 491 499 -8 16
5 KÍF 8 3 - 2 - 3 486 534 -48 11
6 H71 9 1 - 0 - 8 533 617 -84 6
7 Tjaldur 8 0 - 1 - 7 458 603 -145 4

